
51 Pulcre fuit habilis, etatis primeve,

et respexit paululum timide, non seve,

cervix fuit ardua, coma sparsa leve,

auris parva, prominens pectus, caput breve.

52 Dorso pando jacuit virgini sessure

spina, que non senserat aliquid pressure;

pede cavo, tibia recta, longo crure,

totum fuit sonipes studium nature.

53 Equo superposita radiabat sella,

ebur enim medium clausit auricella,

et cum essent quatuor selle capitella,

venustavit singulum gemma velut stella.

54 Multa de preteritis rebus et ignotis

erant mirabilibus ibi sculpta notis,

nuptie Mercurii, superis admotis,

fedus matrimonii, plenitudo dotis.

55 Nullus ibi locus est vacuus aut planus,

habet plus quam capiat animus humanus,

solus illam sculpserat hec spectans Vulcanus,

vix hec suas credidit potuisse manus.

56 Pretermisso clypeo Mulciber Achillis

laboravit phaleras et indulsit illis

ferraturam pedibus, frenum et maxillis,

et habenas addidit de sponse capillis.

57 Sellam texit purpura subinsuta bysso,

quam Minerva, reliquo studio dimisso,

athamo texuerat et flore narcisso,

51, 2 Wr. munde non.

52, 1 Wr. cessurae.

52,3 cod. dedit cavo. Wr. largo crure.

52, 4 Wr. totus.

53, 1 Wr. A qua supraposita congruebat.

53, 2 Wr. claudit auri cella.

53, 4 Wr. cingulum.

54, 4 Wr. foedus matrimonium.

55.2 Wr. erat plus.

55.3 Wr. illa sc. aurifex.

55, 4 Wr. condidisse.

57, 3 de arante texerat (doch was soll hier nochmals tegere, da schon texit vorausgeht und

aus de arante zu machen? statt des auch unverständlichen athamo vielleicht: e thymo texuerat?)

